
Með því nú að þessum úrskurði ekki hefur sjer-
staklega verið áfrýjað fyrir yfirdóminn, verður hon-
um ekki breytt eptir kröfu áfrýjandans, enda fær 
yfirdómurinn ekki sjeð, að hjeraðsdómarinn hafi 
verið viðriðinn við málið á þann hátt, að ástæða 
sje til fyrir þá sök að dæma hjeraðsdóminn ex of-
íicio ómerkan. Mótbára áfrýjandans gegn lögmæti 
sáttatilraunarinnar í málinu getur heldur ekki kom-
ið til greina til ómerkingar hjeraðsdómsins, með 
því að það atriði, hvort sá málspartur, sem ekki 
mætir fyrir sáttanefndinni, en sendir annan mann 
í sinn stað með fulfu umboði, hafi haft lögmæt for-
f öll eða ekki, alls engin áhrif hefur á lögmæti sátta-
tilraunarinnar, sbr. kgsbrjef 19. okt. 1798, 2. gr. b . 
Aðalkrafa áfrýjandans verður þannig ekki tekin til 
greina, en hins vegar virðist vera ástæða til aS 
veita honum hinn umbeðna 3 vikna frest til þess 
að sækja málið að aðalefninu til. 

Þ v í d æ m i s t r j e t t að v e r a : 
Krafa áfrýjandans um, að hjeraðsdómurinn 

verði dæmdur ómerkur, verður ekki tekin til 
greina, en áfrýjandanum veitist 3 vikna frest-
ur til að sækja málið að aðalefhinu til. 

Nr. 41/1883. Rjettvísin 
gegn 

Gísla Jónssyni. 

D ó m u r : 
Með eigin játningu hins ákærða, Grisla Jónssonar 

á Inggjaldshóli í Snæfellsnessýslu, og öðrum skýrsl-



267 

um er það löglega sannað, að hann skömmu eptir 
páska árið 1882, þegar hann var kominn til sjó-
róðra til Keflavíkur undir Jökli , hafi úr kofforti, 
sem hann gat kippt upp án þess að brjóta læsing-
una, og sem var í farangri sjóróðrarmannanna, stol-
ið hangikjötsmagál, huppbita af hangikjöti og l i t-
illi suijörtöflu, samtals 2 pund að vigt, og sömu-
leiðis úr poka, sem formaður hans átt i meðal far-
angursins, belg með allt að 2 fjórðungum af kæfu 
og órónum sjóvetlingum með 1 pundi af kaffi og 
1 pundi af sykri. Allt hið stolna, sem er rúmra 
8 króna virði, var tekið af hinum ákærða daginn 
eptir af eigendunum. Enn fremur hefur ákærði 
kannast við, að hann vorið 1881 haíi stolið 3—4 
mörkum af rúgbrauði frá lagsmanni sinum, en seg-
ist hafa gjört það af neyð, og skilað honum jafn-
miklu brauði aptur. 

Fyrir þetta afbrot er hinn ákærði, sem er kominn 
yfir lögaldur sakamanna, og ekki hefnr áður sætt 
hegningu nje ákæru fyrir neitt lagabrot, dæmdur 
í aukarjetti Snæfellsnes- og Hnappadalssýslu 9. apríl 
þ. á. i 3 X 5 daga fangelsi víð vatn og brauð, og 
til að greiða allan af málinu löglega leiðandi kostn-
að, þar á meðal 4 krónur i málsvarnarlaun til svara-
manns síns í hjeraði, en þeim dómi hefur hinn 
ákærði áfrýjað til yfirdómsins. 

Undirdómarinn hefur rjettilega heimfært brot 
hins ákærða undir 230. gr. hinna almennu hegningar-
laga, og virðist hegningin eptir þeirri lagagrein 
hæfilega metin 2 X 5 daga fangelsi við vatn og 
brauð; ber þvi með þessari breytingu að staðfesta 
undirrjettardóminn, bæði að þvi er snertir hegn-

ingu og málskostnað. Sönraleiðs ber hhram ákærða 
að greiða allan af áfrýjun málsins löglega leiðancli 
kostnað, þar á meðal til sóknara og svaramanns 
fyrir yfirdómi, 10 krónur til hvors. 

Að þvi er snertir meðferð málsins í hjeraði at-
hugast fyrst og fremst, að þess eigi er getið, livar 
rjetturinn var settur 13. júní, og i öðru lagi, að 
prófunum i þvi var lokið 19. júni f. á., en siðan 
ekkert við það átt fyr en 29. desbr. s. á., að stefna 
var tekin út i þvi ; stefnan fjell i rjett daginn ept-
ir, en þá var málinu frestað til að útvega skírnar-
og fermingarvottorð hins ákærða, sem er fæddur og 
fermdur í Breiðabólstaðarsókn á Skógarströnd, og 
var ekki tekið aptur fyrir fyrr en 6. apríl þ. á. Sömu-
leiðis hefur talsverður dráttur orðið á birtingu hjer-
aðsdómsins og stefnunnar til yfirdómsins. Hinn 
mikli dráttur, sem þannig hefur orðið á rekstri 
þessa einfalda máls, er mjög aðfinningarverður, þó 
að yfirdómurinn ekki að þessu sinni finni fullnæga 
ástæðu til að láta hann varða undirdómarann á-
byrgð. 

Sókn og vörn máisins fyrir yfirdómi hefur verið 
lögmæt. 

Þ v i d æ m i s t r j e t t að v e r a : 
Dómur undirrjettarins á að vera óraskaður, 

þó þannig, að hin ídæmda hegning færist nið-
ur í 2 X 5 daga fangelsi við vatn og brauð. 
Hínn ákærði, Gísli Jónsson, greiði allan af á-
frýjun málsins löglega leiðandi kostnað, þar á 
meðal í málsfærslulaun til sóknara og svara-

manns fyrir yfirdóminum, málaílutningsmann-
anna Páls Melsteðs og Þorsteins Jónssonar, 10 
krónur til hvors. 

Dóminum að fullnægja undir aðför að lögum. 

Mánudaginn 17. desbrmán. 
Nx 21/1883. Rjettvísin 

gegn 
Kristjáni Björnssyni á 

Fjeeggsstöðum. 

D ó m u r : 
Með eigin játningu liins ákærða, Kristjáns Björns-

sonar, og öðrum skýrslum, sem fram eru komnar í 
málinu, er það löglega sannað, að hann snemma í 
októbermánuði f. á. haíi tekið þrjár kindur, gelda 
á og vetrgamla kind, sem Jón Gruðmundsson á 
Möðruvöllum átti, og dilk, sem Sigurður Jónasson 
á Bakkaseli átti, í búfjárhögum nálægt Krossastaða 
á, rekið þær heim að Blómsturvöllum og slátrað 
þeim þar; hafi hann siðan látið Ólaf Jónsson á 
Blómsturvöllum fá slátrið af kindunum, en farið 
með krofm, mörinn og gærurnar inn á Akureyri 
og lagt það þar inn i bvið. Sömuleiðis er það 
sannað, að hinn ákærði haíi sama haust — i ógáti, 
eptir þvi sem hann ber fram, — dregið 2vetran 
sauð, sem síra Davíð Guðmundsson a Hofi átti, í 
rjettum, og komið honum i rekstur, en á leiðinni 
sýktist sauðurinn og var skorinn, og hirti þá á-
kærði aí'urðirnar af honum, og lagði inn í búð á 
Akureyri sem sina eign. 


